
UMUMIY MA’LUMOTLAR

Dunyodagi eng mashhur raqamli kontent yaratuvchilari va YouTube blogerlaridan 
biri,  MrBeast nomi bilan tanilgan Jimmi Donaldson O‘zbekiston Madaniyat va 
san’atni rivojlantirish jamg‘armasi taklifiga binoan O‘zbekistonga tashrif buyuradi. 
Tashrif doirasida 2026-yil 9-oktabr Jamg‘arma Toshkentda uning ishtirokida 
jamoatchilik uchun ochiq tadbir o‘tkazadi. Tadbirda kompyuter tomonidan tasodifiy 
tanlash usuli orqali saralangan ishtirokchilar qatnashishi mumkin. Ro‘yxatdan o‘tish 
va qatnashish bepul. 

Ro‘yxatdan o‘tish Toshkentdagi tadbirda shaxsan ishtirok eta oladigan 18 yosh va 
undan  katta  shaxslar  uchun  ochiq.  Ishtirokchilar  kirishda  shaxsni  tasdiqlovchi 
hujjatning haqiqiy asl nusxasini taqdim etishlari lozim.

Ro‘yxatdan o‘tish 2026-yil 6-oktabr kuni Toshkent vaqti bilan soat 12:00 da ochiladi 
va 2026-yil 8-oktabr kuni Toshkent vaqti bilan soat 12:00 da yopiladi. Belgilangan 
muddatdan  keyin  kelib  tushgan  arizalar  qabul  qilinmaydi.  Har  bir  shaxs  bitta 
tasdiqlangan  mobil  telefon  raqamidan  foydalangan  holda  faqat  bitta  ariza 
topshirishlari  mumkin.  Tekshiruvdan  o‘tish  uchun  ishtirokchilardan  pasport 
ma’lumotlarini  taqdim etish ham talab etiladi.  Boshqa shaxs nomidan ro‘yxatga 
olishga yo‘l qo‘yilmaydi. Takroriy, avtomatlashtirilgan yoki noto‘g‘ri arizalar tanlov 
o‘tkazilgunga qadar chiqarib tashlanadi.

Ro‘yxatdan o‘tish yakunlangach,  belgilangan talablarga javob beradigan barcha 
arizalar orasidan ishtirokchilar kompyuterlashtirilgan tasodifiy tanlov orqali saralab 
olinadi.  Tanlangan  ishtirokchilar  bilan  ro‘yxatdan  o‘tishda  ko‘rsatilgan  aloqa 
ma’lumotlari orqali bevosita bog‘laniladi. 

Har bir joy shaxsiy bo‘lib, faqat ro‘yxatdan o‘tishda ko‘rsatilgan ishtirokchi uchun 
amal qiladi. Mehmonlar va hamroh shaxslarning ishtirok etishiga yo‘l qo‘yilmaydi. 
Joylar  sotilishi,  boshqa  shaxsga  berilishi yoki  almashtirilishi mumkin  emas. 
Sotuvga taklif qilingan har qanday joy bekor qilinadi.

Ro‘yxatdan o‘tish faqat rasmiy havola orqali amalga oshiriladi va faqat ACDF rasmiy 
kanallarida  e’lon  qilinadi.  Jamg‘arma hech  qachon  ro‘yxatdan  o‘tish  jarayonida 
to‘lov, bank kartasi yoki hisob parollarini so‘ramaydi. Bunday so‘rovlarni firibgarlik 
deb hisoblash lozim.

TEZ-TEZ BERILADIGAN SAVOLLAR



Tadbir  qachon  va  qayerda  bo‘lib  o‘tadi?
Tadbir 2026-yil 9-oktabrda Toshkent shahrida bo‘lib o‘tadi. Tadbirning o‘tkazilish 
vaqti va joyi tanlanib olingan ishtirokchilarga alohida e’lon qilinadi.

Ro‘yxatdan  o‘tish  bepulmi?
Ha. Ro‘yxatdan o‘tish va ishtirok etish bepul. Jamg‘arma hech qachon to‘lov yoki 
bank kartasi ma’lumotlarini so‘ramaydi.

Kimlar  ro‘yxatdan  o‘tishi  mumkin?
Ro‘yxatdan  o‘tish  tadbir  o‘tkaziladigan  sanada  18  yoshga  to‘lgan,  Toshkentda 
shaxsan  ishtirok  eta  oladigan  va  shaxsini  tasdiqlovchi  amaldagi  hujjati  bo‘lgan 
shaxslar uchun ochiq.

Tanlanish  ehtimolini  oshirish  uchun  bir  necha  marta  ro‘yxatdan  o‘tish 
mumkinmi?
Yo‘q. Faqat bitta ariza  bitta pasport va bitta mobil  telefon raqam qabuliga izn 
beriladi.  Takroriy  arizalar  rad etiladi  va  saralashdan chetlashtirilish  uchun asos 
bo‘ladi.

Do‘st  yoki  qarindoshni  ro‘yxatdan  o‘tkazish  mumkinmi?
Yo‘q.  Har  bir  ishtirokchi  o‘z mobil  telefon raqami  va pasport  ma’lumotlaridan 
foydalangan holda mustaqil ravishda ro‘yxatdan o‘tishi shart.

Ro‘yxatdan  o‘tish  qachon  tugaydi?
Ro‘yxatdan  o‘tish  2026-yil  8-oktabr kuni  Toshkent  vaqti  bilan  soat 12:00 da 
yakunlanadi. 

Toshkentdan  tashqarida  bo‘lgan  kishilar  ro‘yxatdan  o‘tishlari  mumkinmi?
Ha, agar ular Toshkentga 2026-yil 9-oktabrda mustaqil ravishda yetib kela olsalar. 
Yo‘l va turar joy xarajatlari taqdim etilmaydi.

Ishtirokchilar  qanday  tanlanadi?
Ishtirokchilar  barcha  belgilangan  talablarga  javob  beradigan  arizalar  orasidan 
kompyuterlashtirilgan  tasodifiy  tanlov orqali  saralab  olinadi.  Tanlov  natijasi 
shaxsiy  aloqalar,  obunachilar  soni  yoki  ro‘yxatdan  o‘tish  shaklida  ko‘rsatilgan 
javoblarga bog‘liq emas. 

Erta  ro‘yxatdan  o‘tish  tanlov  ehtimolini  oshiradimi?
Yo‘q.  Ro‘yxatdan  o‘tish  muddati  tugagunga  qadar  topshirilgan  barcha  arizalar 
tanlanish uchun teng imkoniyatlarga ega.



Tanlangan  ishtirokchilar  qanday  xabardor  qilinadi?
Tanlangan ishtirokchilar bilan yakka tartibda aloqa o‘rnatiladi. Jamg‘arma tanlangan 
ishtirokchilarning ism-shariflarini ommaga e’lon qilmaydi.

Tanlangan  ishtirokchi  qatnasha  olmasa  nima  qilish  kerak?
Ishtirok eta olmaydigan qatnashchilar imkon qadar tezlikda ular bilan bog‘langan 
Jamg‘arma vakiliga xabar berishlari lozim.

O‘zingiz  bilan  nimalarni  olib  olishingiz  lozim?
Yoningizda  shaxsni tasdiqlovchi hujjatning asl  nusxasi  bo‘lishi shart,  bu kirish 
paytida tekshiriladi. Hujjatdagi ism-sharif ro‘yxatdan o‘tishda ko‘rsatilgan ism-sharif 
bilan bir xil bo‘lishi kerak.

Hamroh  kishi  bilan  birga  kelsa  bo‘ladimi?
Yo‘q.  Har  bir  joy  faqat  ro‘yxatdan  o‘tishda  ko‘rsatilgan  ishtirokchi  uchun 
mo‘ljallangan.

Havola  yoki  xabarning  haqiqiyligini  qanday  tekshirish  mumkin?
Rasmiy havolalar faqat  tasdiqlangan Jamg‘arma (ACDF)ning rasmiy kanallarida 
e’lon qilinadi.

Kimdir  joyni  sotishni  taklif  qilsa  yoki  to‘lov  talab  qilsa  nima  qilish  kerak?
Hech qanday to‘lovlarni amalga oshirmang va hech qanday kodlarni bermang. 
Bunday takliflarni firibgarlik deb hisoblash lozim.


